
MAKTABGACHA 
TA’LIM TIZIMINI 
RIVOJLANTIRISHNING 
USTUVOR YO‘NALISHLARI
Hoshimova Dilnoza Boymirzoyevna
NamDPI Maktabgacha ta’lim yo‘nalishi talabasi

Mahmudova Zulfiya Homidovna
Ilmiy rahbar, Namangan davlat pedagogika instituti katta o‘qituvchisi

Annotatsiya: Mazkur maqolada hozirgi zamonaviy tendensiyalar asosida maktabgacha ta’lim tizimini rivojlantirishning 
ustuvor yo‘nalishlari yoritilgan. Unda innovatsion yondashuvlar, inklyuziv ta’lim, raqamlashtirish, ekologik tarbiya kabi 
masalalar xalqaro tajribalar asosida tahlil qilingan. Mamlakatimizda so‘nggi yillarda amalga oshirilayotgan islohotlar hamda 
xorijiy davlatlar tajribasi tahlili orqali maktabgacha ta’lim tizimini takomillashtirishning dolzarb jihatlari ochib berilgan.

Kalit so‘zlar: maktabgacha ta’lim, zamonaviy tendensiyalar, inklyuziv ta’lim, raqamlashtirish, innovatsiyalar.
Abstract: This article outlines the current priority areas in the development of the preschool education system based 
on modern global trends. It analyzes key issues such as innovative approaches, inclusive education, digitalization, and 
environmental education, using international experience as a foundation. Special emphasis is placed on recent reforms 
in Uzbekistan and strategies for improving the quality and accessibility of preschool education.

Key words: preschool education, modern trends, inclusive education, digitalization, innovation.
Аннотация: В данной статье изложены приоритетные направления развития системы дошкольного образования 
на основе современных тенденций. Рассмотрены такие вопросы, как инновационные подходы, инклюзивное обра-
зование, цифровизация, экологическое воспитание, а также проведён анализ международного опыта. Особое 
внимание уделено реформам, осуществляемым в Республике Узбекистан в последние годы.

Ключевые слова: дошкольное образование, современные тенденции, инклюзивное образование, цифрови-
зация, инновации.

KIRISH 
So‘nggi yillarda jahonda inson kapitaliga sarmoya kiritish masalasiga, xususan, ilk tarbiya yoshidagi 

bolalarni har jihatdan shakllantirishga alohida e’tibor qaratilmoqda. Maktabgacha ta’lim – bu shunchaki bolalarni 
maktab ta’limiga tayyorlash vositasi emas, balki ularning komil inson sifatida shakllanishiga xizmat qiluvchi 
muhim bosqich hisoblanadi.

Bugungi tez sur’atlar bilan rivojlanayotgan davrda taraqqiyotga erishgan ko‘plab mamlakatlar tajribasidan 
kelib chiqib aytish mumkinki, erta yoshdagi ta’limga mablag‘ ajratish, ya’ni sarmoya kiritish orqali kelajak 
avlodlarning har tomonlama barkamol rivojlanishiga zamin yaratiladi.

Shu sababli ilg‘or zamonaviy yondashuvlar, yangi axborot texnologiyalari, innovatsion jarayonlar, 
shuningdek, davlat-xususiy sheriklik asosida shakllanayotgan maktabgacha ta’lim modellari mazkur tizimning 
ustuvor yo‘nalishlariga aylanmoqda.

MAVZUGA OID ADABIYOTLAR SHARHI
O‘zbekiston Respublikasida maktabgacha ta’lim tizimini modernizatsiya qilish bo‘yicha so‘nggi yillarda tub 

islohotlar amalga oshirilmoqda. Ushbu jarayon doirasida qamrov darajasini oshirish, malakali mutaxassislar 
salohiyatini kuchaytirish va xalqaro ilg‘or tajribalarni joriy etishga alohida e’tibor qaratilmoqda.

Taraqqiy etgan davlatlar tajribasidan ko‘rinadiki, bolalarning 3 yoshdan 22 yoshgacha bo‘lgan ta’lim-tarbiya 
jarayoniga katta hajmdagi sarmoya yo‘naltiriladi. Jahon banki va UNICEF tavsiyalariga ko‘ra, bu davrga kiri
tilgan har bir dollar sarmoya jamiyatga 15–17 baravar ijobiy iqtisodiy samaradorlik bilan qaytadi. O‘zbekistonda 

bu ko‘rsatkich hozircha 4 baravar darajada bo‘lib, bu esa inson kapitaliga sarmoyani oshirish zaruriyatini ko‘rsa-
tadi [2].

O‘zbekiston Respublikasi Prezidentining 2022-yil 28-yanvardagi “2022 – 2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”gi PF–60-sonli1 Farmoni bilan belgilangan 38-maqsadda 
maktabgacha ta’limga qamrovni 67 foizdan kamida 80 foizga yetkazish, 2022–2023-o‘quv yillarida 6 yoshli 
bolalarni 90 foiz, 2024–2025-yillarda esa 100 foiz qamrab olish rejalashtirilgan [3]. Shu maqsadlarda 7 mingdan 
ortiq nodavlat MTTlar tashkil etilishi, pedagoglar malakasini oshirish, shuningdek davlat mablag‘laridan foyda
lanishning shaffofligini ta’minlash ustuvor vazifalar etib belgilangan.

Amalga oshirilgan ishlar natijasida barcha maktabgacha ta’lim muassasalarida onlayn davomad (davomot) 
tizimi joriy etildi, sog‘lom ovqatlanish tartibi yo‘lga qo‘yildi. “Ilm yo‘li” nomli variativ dastur esa bolalarning 
maktabga tayyorlanishini ta’minlovchi asosiy vositalardan biri bo‘lib, ta’limiy-tarbiyaviy faoliyat kuniga 3 soatni 
tashkil etadi. Bu faoliyatning 80 foizi majburiy, 20 foizi esa variativ qismdan iborat [4].

Jahon tajribasidan kelib chiqib aytish mumkinki, maktabgacha ta’limda davlat va xususiy sektor o‘rtasidagi 
hamkorlikni kuchaytirish, chekka hududlarda sifatli muassasalar tashkil etish, milliy qadriyatlarga asoslangan 
dasturlarni xalqaro innovatsiyalar bilan uyg‘unlashtirish, elektron monitoring va ota-onalar bilan muloqotni ra
qamlashtirish eng muhim yo‘nalishlar qatoriga kiradi.

Xulosa qilib aytganda, ko‘plab davlatlar maktabgacha ta’lim tizimini o‘z milliy taraqqiyot yo‘nalishlari 
asosida takomillashtirmoqda. Bu tajribalar ta’lim sifati, shaxsga yo‘naltirilgan yondashuv, inklyuzivlik va inno-
vatsion texnologiyalarni tatbiq etish borasida ijobiy natijalarni ko‘rsatmoqda.

TADQIQOT METODOLOGIYASI
Ushbu maqolani yozishda umumiy ilmiy yondashuvlar, xususan taqqoslash, tahliliy sharhlash va huquqiy-

me’yoriy hujjatlarni sistematik o‘rganish metodlaridan foydalanildi. O‘zbekiston Respublikasining maktabgacha 
ta’lim sohasidagi islohotlari va xalqaro tajribalar solishtirma-tahliliy asosda o‘rganilib, mavjud muammolar va 
istiqbolli yo‘nalishlar aniqlab chiqildi.

Shuningdek, ilg‘or xorijiy mamlakatlardagi (Finlandiya, Estoniya, Yaponiya, Kanada) maktabgacha ta’lim 
tizimi o‘ziga xos xususiyatlari asosida o‘rganildi. Ushbu uslubiy yondashuv orqali O‘zbekistonda maktabgacha 
ta’limni takomillashtirishda qanday mexanizmlar samarali ishlashi mumkinligi tahlil qilindi. 

TAHLIL VA NATIJALAR
Finlyandiya – ushbu davlatda maktabgacha ta’lim tizimi ixtiyoriy hisoblanadi, biroq u davlat tomonidan 

moliyalashtiriladi. Ta’lim mazmuni “o‘yin orqali o‘rganish” konsepsiyasiga asoslanadi. Har bir bola uchun indi-
vidual shakllanish rejasi tuziladi. Pedagogik faoliyat bilan shug‘ullanuvchi mutaxassis magistr darajasiga ega 
bo‘lishi shart. Ta’lim jarayonlari bolani qadrlashga asoslangan muhitda tashkil etiladi.

Estoniya – bu mamlakatda maktabgacha ta’lim tizimi raqamli platformalar orqali amalga oshiriladi. 
Masalan, ELIIS tizimi orqali bolalar ta’limi va rivojlanishi nazorat qilinadi. Maktabgacha ta’lim tashkilotlari bepul 
bo‘lib, to‘lov miqdori oilaning ehtiyoj darajasiga qarab belgilanadi. Estoniya Yevropada raqamli ta’lim texnologi-
yalarini maktabgacha bosqichga joriy qilgan ilk davlatlardan biri sanaladi.

Yaponiya – bu davlatda maktabgacha ta’lim ikki asosiy yo‘nalishga ajratilgan: “yochien” (ta’lim yo‘na
lishi) va “hokiuen” (tarbiya yo‘nalishi). Asosiy maqsad – bolalarda tartib-intizomni, mustaqil fikrlashni, jamoaviy 
axloqiy qadriyatlarni rivojlantirishdir. Ta’lim tizimi milliy an’analarga asoslangan holda zamonaviy metodlar bilan 
boyitib boriladi. Ota-onalarning ta’lim jarayonidagi ishtiroki yuqori bo‘lib, hukumat tomonidan qo‘llab-quvvatla-
nadi.

Kanada – maktabgacha ta’lim jarayoni tug‘ilgan kundan boshlab taxminan sakkiz yoshgacha bo‘lgan 
davrni qamrab oladi. Bu bosqichda maktabgacha ta’lim, bolalar bog‘chasi, tayyorlov guruhlari va boshlang‘ich 
maktabga o‘tish dasturlari mavjud. Ta’lim jarayonining asosi – o‘yin orqali o‘qitishdir. Bu esa bolalarga atrof-
muhitni idrok etish, mustaqil fikrlash va o‘z tajribalarini shakllantirish imkonini beradi. Kanada hukumati o‘yin 
asosidagi ta’limning bola rivojlanishiga ijobiy ta’sirini e’tirof etib, ushbu yondashuvni qo‘llab-quvvatlaydi. Bolalar 
bog‘chalari dasturlari rasmiy maktab ta’limiga o‘tish bosqichi sifatida qaraladi. Hozirda hukumat viloyat, hududiy 
va mahalliy hamkorlik asosida erta bolalik ta’limini yanada yaxshilash ustida ishlamoqda. Amalga oshirilayotgan 
tashabbuslar sifatli, hamyonbop va inklyuziv bolalar parvarishi tizimini jamoadorlik tamoyiliga asoslangan holda 
yaratishni maqsad qilgan.

1	 O‘zbekiston Respublikasi Prezidentining 2022-yil 28-yanvardagi “2022 – 2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risida”gi PF–60-sonli Farmoni: https://lex.uz/ru/docs/-5841063 

Maktabgacha ta’lim insonning komillikka erishishidagi muhim bosqich hisoblanadi. Aynan ushbu davrda 
bolaning ijtimoiy-emotsional, intellektual va jismoniy salohiyati shakllana boshlaydi. Xalqaro tajribalar tahlil-
idan ko‘rinadiki, ilg‘or yondashuvlar shaxsga yo‘naltirilgan ta’lim, yuqori malakali pedagog kadrlar tayyorlash, 
davlat-xususiy sheriklik asosidagi tashkilotlarni kengaytirish hamda raqamli innovatsion axborot texnologiyala-
rini joriy etish bilan uyg‘un holda amalga oshirilmoqda.

Takliflar:
•	 O‘zbekistonda maktabgacha ta’limni rivojlantirishda ilg‘or xorijiy tajriba asosida mahalliy sharoitga 

moslashtirilgan o‘yin asosidagi ta’lim metodikasini joriy etish lozim.
•	 Maktabgacha ta’lim muassasalari uchun pedagoglarni tayyorlash va qayta tayyorlash tizimini kuchaytirish 

zarur.
•	 Chekka hududlarda sifatli va qulay maktabgacha ta’lim muassasalarini tashkil etish orqali qamrov dara-

jasini oshirish maqsadga muvofiq.
•	 Raqamli platformalar va monitoring tizimlari orqali ota-onalar bilan interaktiv muloqotni kengaytirish kerak.
•	 Davlat-xususiy sheriklikni qo‘llab-quvvatlash orqali xususiy MTTlar sonini oshirish hamda ularning faoliya-

tini samarali boshqarish tizimini ishlab chiqish lozim.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2022-yil 28-yanvardagi “2022 – 2026-yillarga mo‘ljallangan Yangi O‘zbekis-

tonning taraqqiyot strategiyasi to‘g‘risida”gi PF–60-sonli Farmoni: https://lex.uz/ru/docs/-5841063 
2.	 Grosheva, I. V., Say, E. F., Mirjalilova, S. S., & Medvedova, N. I. (2019). “Ilm yo‘li” variativ dasturi. Toshkent: Maktab-

gacha taʼlim vazirligi.
3.	 Finlandiya Respublikasi Ta’lim vazirligi. (2020). Early Childhood Education and Care in Finland. Helsinki. [Rasmiy 

vebsayt: https://okm.fi ]
4.	 Estoniya Ta’lim va tadqiqot vazirligi. (2020). Overview of ELIIS system in Estonian Preschool Education. Tallinn. 

[https://hm.ee ]
5.	 Japan Ministry of Education. (2021). The Structure of Early Childhood Education in Japan: Yochien and Hoikuen. 

Tokyo. [https://www.mext.go.jp ]
6.	 Government of Canada. (2022). Early Learning and Child Care in Canada: An Overview. Ottawa. [https://www.canada.

ca]

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

